
[bookmark: _GoBack]LANKIDETZARAKO ESPARRU HITZARMENA, UNIVERSIDAD DEL PAÍS VASCO/EUSKAL HERRIKO UNIBERTSITATEAREN ETA (ENPRESA EDO ADMINISTRAZIO PUBLIKOA) ERAKUNDEAREN ARTEKOA, INDUSTRIA DOKTOREGO BAT EGITEKO

Lekua eta data: ………………………………………., ……………………………………………………………………………………

BILDURIK

Alde batetik, ____________________ jauna/andrea, Universidad del País Vasco/Euskal Herriko Unibertsitateko (Doktorego Eskolako zuzendaritza taldeko kide ahalduna) ____________________.
Bestetik, ____________________ jauna/andrea, (enpresa, administrazio publikoaren izena) erakundearen ordezkaria, erakundeko ____________________ (kargua) eta hitzarmen hau sinatzeko nahikoa ahalmena edukita.
Aldeek, hitzarmen hau sinatzeko nahikoa gaitasun juridiko, eskumen eta legitimazio elkarri aitortuta,

ADIERAZI DUTE

LEHENENGOA. - UPV/EHU irakaskuntzan, ikerketan eta zientzia eta teknologiaren garapenean diharduen zuzenbideko erakunde publikoa da, sektore eta diziplina anitzekoa. Haren helburuetako bat da “Kalitatezko goi mailako irakaskuntza eskaintzea, ikasleen heziketa osoa bultzatzea, eta lanean hasteko beharrezkoa den prestaketa ziurtatzea”.
BIGARRENA. - (enpresa, erakundearen izena) erakundea (ikergune, entitate…) bat da, eta (egiten duena adierazi) jarduerak egiten ditu, hainbat jakintza arlotan.
HIRUGARRENA.- Arautegiarekin bat etorrita, industria doktoregoa izango da industria, merkataritza, gizarte edo kultura arloan interesekoa den ikerketa proiektua, dela enpresa batean, dela erakunde publiko edo pribatu batean, dela administrazio publiko batean egina, erakunde eta administrazio horietatik ezin izango direlarik izan unibertsitateak, ikerketarako erakunde publikoak (nazio edo erkidego mailakoak) eta unibertsitate ospitaleak. Horrez gain, ikerketa proiektua garatzeko aukeratu den erakunde, enpresa edo administrazio publikoak doktoregaia kontratatu behar du, tesia garatu bitartean gutxienez urtebetez, eta ezinbestekoa izango da ikerketaren zati handi bat erakunde, enpresa edo administrazio publiko horretan garatzea. Bestalde, indarreko arautegian zehaztutako gainontzeko baldintzak eta aipamen hori lortzeko prozedura beharko dira.<0}
LAUGARRENA. - Hitzarmen honen ondorioetarako, Alderdi Igorletzat hartuko da informazioa ematen duena, eta Alderdi Hartzailetzat, berriz, beste alderdiaren informazioa eskuratzen duena.
BOSGARRENA. - Aurretik esandakoa kontuan hartuta, eta inplikatutako aldeen arteko elkarlana instituzionalizatzeko asmoz, alde biek lege ahalmena aitortzen diote elkarri hitzarmen hau sinatzeko, honako klausula hauen arabera:

KLAUSULAK

Lehena. - Xedea
Hitzarmen honen xedea UPV/EHUren eta (enpresa, administrazio publikoaren izena) erakundearen arteko lankidetza da, Industria Doktorego bat egiteko; horrek esan nahi du UPV/EHUren eta erakundearen arteko lankidetzaren bidez, doktorego tesi bat egingo dela industriako ikerketa proiektu batean edo garapen esperimental batean oinarrituta. Hala,  doktoregaiak enpresa eta ikasketa ingurune batean hartuko du prestakuntza.
Ikerketa proiektua eta doktorego tesia lankidetza hitzarmen honen esparruan egingo dira.



Bigarrena. - Aldeen helburuak
Helburu komunen artean, honako hauek ditugu:
Erakunde laguntzaileari dagokionez:
· Balio erantsi handiko ezagutzak eta gaitasunak dituzten pertsonak erakartzea: enpresa inguruneak haien beharren arabera prestatzen lagunduko die, etorkizunean ikerketa eta berrikuntzaren lider izateko aukera izan dezaten.
· UPV/EHUren ikergune eta ikertaldeetara sartzea, baita haren ekipamenduak eta azpiegiturak erabiltzea ere.
UPV/EHUri dagokionez:
· Enpresa edo administrazio publikoaren arloekin ezagutzak transferitzeko bitartekoak indartzea.
· Industria sektoreen edo administrazioaren erakundeekin harreman sendoak ezartzea.
Doktoregaiei dagokienez:
· Doktorego tesia egitea, ikerketa eta berrikuntzarekin konprometitutako enpresa baten proiektuaren testuinguruan.
· Ikertzaileekin ingurune zientifiko batean eta enpresako langileekin lan egitea, proiektua garatu bitartean.

Hirugarrena. -  Industria doktoregoa egiteko baldintzak
Kontratuaren iraupena ezin izango da izan arduraldi osoan urtebete baino denbora gutxiagorako, eta indarrean egon beharko da doktoregaia doktorego programan dagoen bitartean.
Doktoregaiak industriako ikerketa proiektu batean edo garapen esperimental batean parte hartu beharko du, zeina berak zerbitzuak ematen dituen enpresan edo erakunde publikoan egingo baita.
Hitzarmenari erantsitako agiri batean zehaztuko dira tesia egiteko lankidetzaren baldintza bereziak.
Laugarrena. - Doktoregaiaren arduraldia
Erantsitako dokumentuan, tesia arduraldi osoz edo arduraldi partzialean egingo den adieraziko da, indarreko araudiak ahalbidetzen duen moduan. Tesia egiteko doktoregaiaren arduraldia erakunde laguntzailearen eta unibertsitatearen artean banatu beharko da, doktoregoa aurreikusitako epean amaitzea ahalbidetuko duen modu batean. Baldintza berezien dokumentuak jaso beharko du nola banatuko den doktoregaiaren laneko denbora ingurune akademikoaren eta enpresa edo administrazio ingurunearen artean.

Bosgarrena.- - Doktoregaiaren arduradunak
Unibertsitateak tesirako izendatutako zuzendariez gainera, erakundeak arduradun bat izendatuko du, doktoregaiak erakundean egindako jardueren jarraipen zuzena egingo duena eta tesiaren zuzendariekiko koordinazioa zainduko duena.  Arduradun hori tesiaren zuzendaria edo zuzendarikide izan daiteke, baldin eta UPV/EHUko araudiak zeregin horiek betetzeko ezarritako baldintzak betetzen baditu.
Arduradunak klausula berezien eranskinean zehaztuko dira.

Seigarrena. - (enpresa, administrazio publikoa) erakundearen konpromiso espezifikoak
a) Erakunde laguntzailean proiektuaz arduratuko den pertsona izendatzea.
b) Doktoregaiari kontratua egitea, arduraldi osoan gutxienez urtebeterako edo urtebeteren baliokidea.
c) Kontratatutako pertsonari beharrezkoa den laguntza ematea eta haren jarduera normaltasunez egiteko beharrezkoak dituen bitartekoak, tresnak edo ekipoak uztea.
d) Kontratatutako pertsonaren prestakuntzarako laguntza eta erraztasunak ematea, eta ikergunetan egonaldi laburrak egiteko, kongresuetara joan eta horietan parte hartzeko eta ikerketari lotutako beste jarduera batzuetan parte hartzeko aukera ematea, doktorego programan jasotako jarduera guztiak betetzen direla bermatuz.
e) Kontratatutako ikertzaileak bere I+G emaitzen balizko ustiapen baten onurak jasotzen dituela zaintzea, babes juridiko egoki bat emanez, jabetza industrialeko eskubideen eta egile eskubideen babesaren arloan bereziki.

Zazpigarrena. - UPV/EHUren konpromiso espezifikoak
a) UPV/EHUren araudiak eskatutako baldintzak betetzen dituen tesi tutore eta zuzendari bat izendatzea.
b) Doktoregaiari beharrezkoa den laguntza ematea, eta bere jarduera normaltasunez egiteko beharrezkoak dituen bitartekoak edo ekipoak uztea.
c) Ikerketa proiektuaren eta doktorego tesiaren garapena aldian-aldian gainbegiratzea.
d) Doktoregoko konpromiso dokumentuan jasotako betebeharrak betetzen direla zaintzea.
e) Doktoregaiari prestakuntza osagarria ematea, bai eta erakundeak berak antolatutako prestakuntzan parte hartzeko aukera ere.
f) Emandako laguntzen bateraezintasunen erregimena zaintzea. 

Zortzigarrena. - Doktoregaia hautatzeko prozedura
Erakundeak kontratatutako pertsonak UPV/EHUko doktorego programan onartua izan beharko du, unibertsitatera sartzeko eta bertan onartua izateko baldintzen arabera.

Bederatzigarrena. - “Industria doktoregoa” aipamena ematea
Hitzarmen honetan ezarritakoaren arabera doktorego tesia defendatu eta indarreko arautegian zehaztutako baldintzak betez gero, doktoregaiari “industria doktoregoa” aipamena emango zaio.




Hamargarrena. - Jarraipen Batzordea
Hitzarmen hau sinatzen duten erakundeek Jarraipen Batzorde bat sortuko dute, eraketa parekidea izango duena.
Batzordean parte hartu ahal izango dute, halaber, alde biek ados jarrita izendatzen dituzten beste kide batzuek.
Batzorde horren zeregina izango da doktorego tesia egitean edo hitzarmena betetzean sor daitezkeen interpretazio eta aplikazio arazoak konpontzea.

[bookmark: _Hlk171699995]Hamaikagarrena. - Konfidentzialtasuna eta emaitzak argitaratzea
Alde bakoitzak hitzarmen honen xede proiektua garatzean lor dezakeen beste aldearen informazio zientifikoa edo teknikoa inola ere ez zabaltzeko konpromisoa hartzen du. Aurreko paragrafoak ez du eraginik izango honelakoetan:
a) Jasotzaileak informazio hori lehendik ezagutzen zuela froga dezakeenean.
b) Jasotako informazioa publikoa denean.
c) Alde hartzaileak informazio hori konfidentzialtasun konpromisorik ez duen hirugarren batetik eskuratzen duenean.
Bi aldeek konpromisoa hartzen dute proiektuan parte hartzen duten beren erakundeko kide guztiei klausula honek araututako konfidentzialtasun konpromisoa jakinaraztera eta betearaztera. Elkarrekin egindako proiektuetan eskuratutako datuak eta txostenak isilpekoak izango dira, baita bukaerako emaitzak ere. Egingo den ikerketa kontratatutako doktoregaiaren doktore tesiaren xedea denez, UPV/EHUk neurri egokiak hartuko ditu ziurtatzeko ez direla publiko egingo konfidentzialtasunez babestutako edukiak. 
Jabetza industrialeko edo intelektualeko eskubide zuzen guztiak edo informazio konfidentzialetik erator daitezkeen eskubide guztiak alderdi igorlearen titulartasun bakar eta esklusibokoak izango dira. Alderdi hartzaileak ez du inolaz ere eskubiderik izango informazio konfidentzial hori erabiltzeko; hitzarmen honetan adostutako helburuetarako baino ezin izango ditu erabili. 
· Tesi konfidentzialak
Doktorego programaren batzorde akademikoak erabakitako egoera berezietan —besteak beste, I+G+B arloko enpresek edo beste entitate batzuek doktorego tesiaren garapenean parte hartzea, enpresekin konfidentzialtasun hitzarmenak izatea edo tesien edukiari lotutako patenteak sortzeko aukera etab.—, doktorego tesia konfidentziala izan behar bada, “Tesi konfidentziala” ataleko agiriak izapidetu beharko dira (Graduondoko Batzordeak onartuak), bai tesia gordailuan uzteko faserako, bai tesia epaitu behar duten epaimahaikoentzat, bai defentsa publikora agertzen diren pertsonentzat, bai artxibatu behar denerako. Agiri horiek guztiak UPV/EHUren webgunean eskura daitezke.
· Argitalpenak
Edozein argitalpen egin aurretik, kontuan hartuko da, edonola ere, horrek zer-nolako eragina izan dezakeen aldeetako baten nahiz bestearen emaitzaren balizko babesean eta ustiapenean.
[bookmark: _Hlk171699315]Aldeetako batek osorik edo partzialki beste aldearen jabetzakoak diren emaitza partzialak edo azkenekoak –osorik edo zatiren bat– erabili nahi baditu artikuluak argiratzeko, hitzaldiak emateko… beste aldearen adostasuna eskatu beharko du idatziz, gutun ziurtatu bidez edo bidalketa agiria duen posta elektronikoaren bidez, edo egiazta daitekeen beste komunikazioren baten bidez. Idatzia beste aldean proiektuaz arduratzen denari igorriko zaio, argitalpenaren zirriborroarekin batera. 
Beste aldeak hogeita hamar eguneko epean erantzun beharko du, gehienez ere, eta bertan adieraziko du ea baimentzen duen ala ez, edo artikulu edo hitzaldian emandako informaziori buruzko erreserbak dituen. Aipaturiko epe horretan erantzunik eman ezean, difusiorako baimena eman dela ulertuko da. Ados ez dagoen aldeak argitalpenak emaitza jakin baten babesaren eta ustiapenaren gainean izan dezakeen eragin negatiboa argudiatu beharko du. Aldeek horri buruzko akordio bat lortu beharko dute 3 hilabeteko epe batean gehienez ere, argitalpenaren zirriborroa argitaratzen denetik zenbatzen hasita. Gatazkak bere horretan jarraitzen badu, erabakia epaitegi eskudunek hartuko dute.
Argitalpenen eta patenteen kasuan, lanaren egileak aipatuko dira beti, eta patenteen kasuan, asmatzaile gisa agertuko dira. Emaitzen difusio guztietan aipamen berezia egingo zaio beti proiektu honi. Edonola ere, UPV/EHUren izena publizitate xedeekin erabili ahal izateko, beharrezkoa izango da aldez aurretik haren organo eskudunen berariazko baimen idatzia eskuratzea.
Aldeek konpromisoa hatzen dute, halaber, jasotako finantzaketa publikoari lotutako Publizitate Arauak betetzeko eta difusio irekia egiteko legean ezarritako betebeharrak betetzeko eta errazteko.
Klausula hauen xedapenek indarrean jarraituko dute akordio hau amaitu ondorengo hiru (3) urteetan. Hori horrela izango da aldeek besterik xedatu ezean.
Hamabigarrena. - Jabetza industrialaren eta intelektualaren titularrak eta horiek ustiatzeko eskubidea
Doktorego tesiaren memoriari dagozkion egile eskubideak doktoregaiarenak dira, Jabetza Intelektualaren Legearen testu bateginaren arabera (apirilaren 12ko 1/1996 Legegintzako Errege Dekretuaren bidez onartua).
· [bookmark: _Hlk171678775]Aldez aurreko ezagutzaren eta bere aldi bereko ezagutzaren titulartasuna eta horiek ustiatzeko eskubidea
"Aldez aurreko ezagutza" izango da alderdiek akordio hau sinatu aurretik zuten informazioa, bai eta informazio horri buruzko jabetza intelektualeko eta/edo industrialeko eskubideak ere. Eskubide horiek alderdi horrenak baino ez dira izango dira, eta ezin izango ditu beste inork erabili hitzarmen honen eremutik kanpo.
Bestalde, proiektutik kanpo aldi berean lortutako emaitzen eta ezagutzaren jabetza lortu dituen alderdiarenak baino ez dira izango.
Doktorego tesia ezarri ahal izateko, eta helburu horretarako soilik, alde hartzaileak alde igorlearen aldez aurreko ezagutza beharko balu proiektua garatzeko, alde igorleak doan lagako dio aldez aurreko ezagutza erabiltzeko eskubidea hitzarmenak irauten duen aldirako, eta, aldi horretarako soilik. Erabilera eskubide horiek ezin izango dira transferitu, ez dira esklusiboak eta ezin izango dira sublizentziatu. 
Alde bakoitza libre izango da bere aldez aurreko ezagutza eta bere aldi bereko ezagutza nahi bezala, eta edozein helburutarako, erabiltzeko edota ustiatzeko.
UPV/EHUko kideek dakarten aurretiko jakintza (doktorego tesiari ekarriko dioten jakintzaren azalpen teknikoa) (UPV/EHUko tesi zuzendariek betetzekoa) 
· Sortutako ezagutzaren titulartasuna eta ezagutza hori ustiatzeko eskubideak.
"Sortutako Ezagutza" dira doktorego tesia garatzean lortutako emaitzak (informazioa barne), babesteko gai izan edo ez izan. Emaitza horien bidez arlo hauetako eskubideak sor daitezke: copyrighta, diseinua, patente eskubideak edo antzeko babes forma batzuk.
Sortutako ezagutzaren jabetza eta ezagutza hori ustiatzeko eskubidea ezagutza sortu duen aldearena izango da. 
Hala eta guztiz ere, eskubide horiek esklusiboki alde bakar bati eman ezin zaizkion kasuetan, horien titulartasuna eta ustiapena bi aldeena izango da, bakoitzak egindako ekarpenen araberakoa. 
Titulartasuna eta ustiapena zehaztu aurretik, irizpide hauek aztertu beharko dira:
· Ideiaren sorkuntza, aurretiko ezagutza, eta jardueraren koordinazioa eta lidergoa;
· Jarduera garatzeko funtsezko ezagutzaren eskuragarritasuna;
· Jarduerari egindako ekarpena, aurrekontua, langileak eta/edo inbertsioa aintzat hartuta.
Bi aldeek elkarren artean hartuko dituzte emaitzen babesari buruzko erabakiak. Jabetza tituluak bi alderdienak direnean, titulu horiek aurkeztu/erregistratu, lortu eta mantentzean sortutako gastuak bi alderdiek hartuko dituzte beren gain, bakoitzak jabetzan daukan ehunekoaren arabera.
[bookmark: _Hlk171698156]Patente edo erregistroagatik babes eskaera egitean aldeetako batek parterik ez hartzea edo babesa ez mantentzea erabakitzen badu, eskubide horiek edo bere ustiapen eskubideak beste aldeari transferitu ahal izango dizkio. Horren baldintzak kasuz kasuko azterketa batean oinarrituta adostuko dira. 
Aldeek konpromisoa hartzen dute titularkidetasunari eta emaitzen ustiapenari buruzko akordio bat idazteko. Akordio horretan, alderdi bakoitzaren titulartasunaren ehunekoak zehaztuko dira, bai eta sortutako ezagutza partekatua ustiatzeko akordioaren baldintzak ere. Titularkidetzako akordio hori lortu arte, aldeetako bakar batek ere ezin ezingo du emaitza osoa zuzenean ustiatu eta horren lizentzia egin; lortutako emaitza soil-soilik erabili ahal izango dute ikerketako barne xedeetarako. 

Hamahirugarrena. - Datuen babesa
Hitzarmen hau sinatzearekin batera, baimena ematen da titularren datu pertsonalak utzi eta tratatuak izan daitezen hitzarmenaren xede esklusiboetarako, Datu Pertsonalak eta Eskubide Digitalak Bermatzeko 2018ko abenduaren 5eko 3/2018 Lege Organikoak eta datu pertsonalen trataerari eta horien zirkulazio libreari dagokion pertsona fisikoak babesteari buruzko Europako Parlamentu eta Kontseiluaren 2016ko apirilaren 27ko 2016/679 Erregelamenduak (95/46/EE Zuzentaraua, datuak babesteari buruzkoa, indargabetzen duena) ezarritakoaren arabera. 
Datuak ezingo dira inola ere erabili hitzarmen honetan eta, hala behar bada, dagokion eranskinean aurreikusitakoez bestelako xedeetarako. 
Datu pertsonalak ez zaizkie hirugarrenei utziko edo komunikatuko; salbuespena izango dira adierazitako helburuak garatzeko, kontrolatzeko eta betetzeko beharrezkoak diren kasuak eta indarrean den legean zehaztutako kasuak. 
Datuen titularrek datuak eskuratzeko, zuzentzeko, ezabatzeko, eramateko, eta haien trataera mugatzeko eta aurkaratzeko eskubideak erabili ahal izango dituzte, baita datuen trataera automatizatuan bakarrik oinarritutako erabakien menpe ez egoteko eskubidea ere; horretarako eskaera bat egin beharko diote Universidad del País Vasco/Euskal Herriko Unibertsitatearen Datuen Babeserako ordezkari: Sarriena auzoa z/g, 48940 Leioa (Bizkaia) edo dpd@ehu.eus posta helbidera. 
Era berean, aldeek beharrezkoak diren antolakuntza neurriak eta neurri teknikoak hartzeko konpromisoa hartzen dute, datu pertsonalen segurtasuna bermatzeko eta haien aldaketa, galera, baimendu gabeko trataera edo sarbidea saihesteko, kontuan hartuta teknologiaren egoera, biltegiratutako datuen izaera eta horien arriskuak, bai giza ekintzatatik bai ingurune fisiko naturaletik sortutakoak.

Hamalaugarrena. - Hitzarmena interpretatzeko araubidea
Hitzarmen hau administratiboa da, eta, beraz, dagokion legeria administratiboak arautuko du haren interpretazioa eta garapena. 
Hitzarmenaren inguruan edo hura betetzean sor daitezkeen arazoak hamargarren klausulan aurreikusitako Jarraipen Batzordeak ebatziko ditu.

Hamabosgarrena. - Hitzarmenaren indarraldia
Hitzarmen honek ondorioak izango ditu sinatzen den egunetik aurrera, eta erakunde laguntzaileak eta UPV/EHUk garatutako industriako ikerketa proiektua edo garapen esperimentalean doktoregaiak parte hartzeari uzten dionean amaituko da.
Edonola ere, hitzarmenak ez du lau urtetik gorako iraupena izango, sinatzen denetik. Aldi hori amaitzean, hitzarmena esan gabe berrituko da beste lau urtez, betiere, aldeetako batek ere ez badu denuntziatu hitzartutakoa. Hitzarmenaren denuntzia idatziz jakinarazi beharko zaio beste aldeari, ondoriorik gabe utzi nahi den ikasturtearen aurreko ekainaren 30a baino lehen.

Hamaseigarrena. - Hitzarmena bertan behera uzteko arrazoiak
Hauek izango dira hitzarmena bertan behera uzteko arrazoiak:
· Sinatzaileek ados jarrita hala erabakitzea, edo, sinatzaileetako batek hitzarmena eten dadin eskatzea, hamalaugarren klausulan adierazitakoaren arabera.
· Hitzarmen honen helburu diren ikasketa ofizialak desagertzea.

Hamazazpigarrena. - Jurisdikzioa eta gatazkak konpontzea.
Aldeek hitzarmen hau interpretatzean edo ezartzean sor daitezkeen gatazkak era adeitsuan konpontzeko konpromisoa hartzen dute. Ezinezkoa bada, administrazioarekiko auzien ordena jurisdikzionalaren eskumena izango da aldeen artean sor daitezkeen auziak konpontzea, jurisdikzio hori arautzen duen uztailaren 13ko 29/1998 Legearen 1. eta 2. artikuluetan ezarritakoarekin bat etorrita. Kasu horretan, aldeak, legokiekeen foruari berariaz uko eginez, Bilboko auzitegien eta epaitegien eskumeneko jurisdikziopean geratzen dira.
 Eta ados daudela erakusteko, hitzarmen honen bi ale sinatzen dituzte, ondorio bakar baterako, goian adierazitako tokian eta egunean /azken sinadura elektronikoaren egunean.

	(erakundearen izena) erakundeko (erakundean betetzen duen kargua)


	(Izen-abizenak)
(Sinadura eta zigilua)
	(Izen-abizenak)
(Sinadura eta zigilua)




ERANSKINA, BALDINTZA BEREZIENA, INDUSTRIA DOKTOREGO BAT EGITEKO UNIVERSIDAD DEL PAÍS VASCO/EUSKAL HERRIKO UNIBERTSITATEAK ETA (ENPRESA EDO ADMINISTRAZIO PUBLIKOA) ERAKUNDEAK SINATUTAKO LANKIDETZARAKO ESPARRU HITZARMENARENA

 Leioa, 220x(e)ko  _______________(a)ren _____


BILDURIK

Alde batetik, ____________________ jauna/andrea, Universidad del País Vasco/Euskal Herriko Unibertsitatearen (Doktorego Eskolako zuzendaritza taldeko kide ahalduna) ____________________ .
Bestetik,  ____________________ jauna/andrea, (enpresa, administrazio publikoaren izena) erakundearen ordezkaria, erakundeko ____________________ (kargua) eta hitzarmen hau sinatzeko nahikoa ahalmena edukita.

ADIERAZI DUTE

Dokumentu hau UPV/EHUk eta (enpresa, administrazio publikoaren izena) erakundeak sinatutako esparru hitzarmenaren babesean sinatzen da, _________________________ egunean, eta horren bidez tesia egiteko lankidetzaren baldintza bereziak finkatu nahi dira.

DOKTOREGAIAREN DATUAK

Izen-abizenak: ___________________________________________________________________________
NANa/ Pasaportea: _________________________

DOKTOREGAIAREN ETA ERAKUNDE LAGUNTZAILEAREN ARTEKO KONTRATUAREN BALDINTZAK

Kontratuaren baldintza espezifikoak honako hauek dira: 

Kontratuaren iraupena: ________________________________
Hasiera data: ________________________________

DOKTOREGAIAREN ARDURALDIA

Doktorego tesia arduraldi osoko edo partzialeko egingo da doktoregoari buruzko indarreko araudiaren arabera: 
Arduraldia: ________________________________________________________
Doktoregaiaren laneko denbora honela banatuko da unibertsitatearen eta erakunde laguntzailearen artean: 

Unibertsitatea: _________________________________________
Erakunde laguntzailea: ________________________________

DOKTOREGO PROGRAMAREN DATUAK 

Doktorego programa: ______________________________________________________________________
Doktorego programaren koordinatzailea: _____________________________________________________
Hitzarmen hau izapidetzea onartu zen DPBAren bileraren data: _____________________________

DOKTOREGAIAREN ARDURADUNAK

Tutorea (UPV/EHUk izendatutakoa): ______________________________________________________
Arduraduna (erakunde laguntzaileak izendatutakoa): ______________________________________________________
Tesiko zuzendaria edo zuzendariak (izan daitezke bai unibertsitatekoak bai erakunde laguntzailearenak, eta bat etor daitezke tutore eta arduradunarekin, betiere doktoreak badira eta doktoregoari buruzko araudiak ezarritako baldintzak betetzen badituzte): 

Tesi zuzendaria: _______________________________________________________
Tesi zuzendaria (hala badagokio): ______________________________________________________

Tesi zuzendaria (hala badagokio): ______________________________________________________


FINANTZAKETA
Doktorego tesia egitean sortutako gastuak, hala nola doktoregaiaren mugikortasun gastuak edo gastu akademikoak, enpresaren eta doktoregaiaren artean adostu beharko dira. Baldin eta, tesia egitean lana UPV/EHUn egiteagatik, ekipoak erabiltzeagatik edo zerbitzuak emateagatik gastuak sortzen badira, gastu horiek aldeen arteko kontratu espezifiko batean jaso beharko dira.

[bookmark: _Hlk172556736]Tesia garatzeko lankidetzarako esparru hitzarmen honetan jasotako klausulak eta baldintza bereziak onartzen dituztela adierazteko, aldeek agiri hau sinatu dute, eta jatorrizko ale bat edo elektronikoko sinatuta ale bat Doktorego Eskolari emango zaio artxiba dezan. 

	
UNIBERTSITATEAREN ALDETIK, IKASKETEN KOORDINATZAILEA









Iz:  ……………………….
(Sinadura eta zigilua)

	
ERAKUNDEAREN ALDETIK
(erakundearen izena)

DOKTOREGAIAREN ARDURADUNA

Kargua: ……………………….





Iz:  ……………………….
(Sinadura eta zigilua)

	


DOKTOREGIA








Iz: ………………………
(Sinadura)
	


UPV/EHUko ZUZENDARIAK








Iz: ………………………
(Sinadura)


	(ERAKUNDEAREN IZENA) ERAKUNDEKO ZUZENDARIAK
	UPV/EHUtik eta (ERAKUNDEAREN IZENA) ERAKUNDETIK KANPOKO ZUZENDARIAK

	



Iz: ………………………
(Sinadura)
	


Iz: ………………………
(Sinadura)

